
Tjörnin í Reykjavík  

Þörungagróður í tjörnunum sumarið 2015 

Viðauki 1 

Blágrænar bakteríur (Cyanobacteria) 

 

Tegundarsamsetning - Greint samkvæmt: David M. John, Brian A. Whitton and Alan J. Brook (eds), 

2011 og Tyge Christensen, 1966. Ætthvíslum er raðað í stafrófsröð. 

Beggiatoa sp 

Calothrix sp 

Lyngbya sp1 

Lyngbya sp2 

Oscillatoria limosa C. Agardh 1812 ex Gormont 1892 

(? O. curviceps Ag.) 

Oscillatoria tenuis C. Agardh 1812 ex Gormont 1892 

Á listann vantar: Anabaena flosaquae Brébisson ex Bornet & Flauhault sem ekki sást í botnsýnunum, 

en er algeng í Tjörninni. 

Myndir: 

Beggiatoa sp 

 Breidd keðju um eða innan við 1 µm. 

Brennisteinskorn eru greinileg. 

Litlausar keðjur í slímhjúp (ekki slíðri) og eru hreyfanlegar. Eru líkar og skyldar Oscillatoria 

(Oscillatoriacea, stundum þó í sér ætt Begiatoaceae). Algeng í bakteríuskáninni með Oscillatoria 

limosa og O tenuis. Beggiatoa finnst í umhverfi þar sem er súrefnisfirrt niðurbrot á lífrænu efni og lifir 

í yfirborðslagi þar sem er bæði H2S og súrefni. Mikið magn Beggiatoa er því til marks um að þarna sé 

nokkur mengun. 

Calothrix sp 

 Breidd (basal): 7,5 – 10 µm. 

Calothrix sp myndar dökkgrænar skorpur á steinum við Tjarnargötu. Algeng þar, en ekki annarstaðar. 

Ekki sameiginlegur slímmassi og hver keðja í sér slíðri. Keðjan endar í litlausu hári. Tegurndir af 

Calothrix mynda oft dökkar skorpur á steinum og öðru föstu yfirborði í ám og vötnum. 

Lyngbya sp1 

 Breidd keðju um 6 µm. Meðallengd fruma 3 µm. Kemur fram í 

síðsumarsýnunum. Blágrænar keðjur í slíðri. Engin (fölsk) greining sjáanleg. 

Lyngbya sp2 

 Breidd keðju um 2,7 µm. Meðallengd fruma 1,6 µm. Kemur fram í 

síðsumarsýnunum. Blágrænar keðjur í slíðri. Engin (fölsk) greining sjáanleg. 

Oscillatoria limosa C. Agardh 1812 ex Gormont 1892 

  Breidd keðju um 13 µm. 

Meðallengd fruma 5 µm.  

Ríkjandi í svart- dökk – blágrænni skán fljótandi á yfirborði vatnsins í Norrænahústjörn – hefur flotið 

upp af botni. Er þar ásamt Beggiatoa sp, Oscillatoria tenuis og miklu magni hreyfanlegra kísilþörunga 

(Nitzschia spp og Navicula spp). Fannst einnig í miklu magni í rannsókn 1978. Þá fannst einnig O. 

curviceps Ag. sem er svipuð á breidd, en aðal einkennið sem skilur á milli er að hún er bogin í endann. 

Ekki var leitað sérstaklega að þessu sinni að keðjum með þessi einkenni en það kann að vera til staðar 

á tveimur keðjum neðarlega fyrir miðju á myndinni til vinstri.  

 

Oscillatoria tenuis C. Agardh 1812 ex Gormont 1892 

   Breidd keðju um 6 µm (mjórri 

en O. limosa, sjá mynd lengst til hægri). Meðallengd fruma 3,5 µm. Keðjan aðeins inndregin á milli 

fruma. Algengt að hún sé boginn í endann.  Algeng í bláþörungaskán með Oscillatoria limosa.  

